
ఉ. “వేగుచు వచ్చెఁ బాసె నిదె వెన్నెల యిన్నెలవింక నుండఁగా

వేగునె మాకు నీ క్షణమ వేఁడివెలుం గుదయించు” నంచు ను

ద్వేగమునం దదీయ పదవీపరివర్తన ముజ్జగింప వే

వేగమునం దొలంగుగతి విచ్చె నుడువ్రజ మంబరంబునన్. (ఆం) 273



ఉ. వేలుపుగిడ్డియుం బరుసవేదియుఁ గల్పకుజంబుఁ దోడ రా

లాలితపాదనూపుర ఝళంఝళనాదము లుల్లసిల్లఁ బై

చేలచెఱంగు దూలఁగ విశృంఖలవృత్తిఁ జరించుచుండు నీ

లాలక యన్నపూర్ణ యమృతాన్నము వెట్టుచుఁ బంక్తిపంక్తులన్.[1] (ఆం) 274





శా. సీమాంతంబున ద్వారకానగరమున్ జేరన్ దటాకోత్త రా

రామశ్రేణి సమన్వితంబులగుచున్ రాజిల్లి రాజన్య స

స్యామోదం బిరుకారునుం గలుగు భాండాగారవాటీ మహా

గ్రామవ్రాతము నిచ్చెఁ గన్యకు హరిద్రాచూర్ణసంపత్తికిన్. (ఆం) 275



సీ. సుందరీయౌవనస్ఫురతోష్ణ కుచకుంభ పరిరంభలీలలఁ బరఁగకున్న,

బింబాధరాననా తాంబూలరస సుధా స్వాద ఖేలనమున జరుగకున్న,

సీమంతినీజన స్నిగ్ధోరుయుగళ సం కలితపేషణములఁ గ్రాలకున్న,

రాజాననానేక రతికళావిర్భూత సుఖవిజృంభణముల సొగియకున్న,

గీ. మఱి శరణ్యంబు గలుగునే మనుజతతికి?

ననఁగ హేమంతసంపద కంతటికినిఁ

దాన యగుచుఁ గుబేరదిక్తటమునందు

...  ..... ...... ...... ...... ..... .... ...... (ఆం) 276



శా. సేవాయాతవధూమనోజ్ఞకలకాంచీకింకిణీకంకణా

రావంబున్ సముదగ్రవాద్యపటలీరావంబులున్ గూడి భూ

దేవస్తోత్రనినాదమేదురములై దిక్కూలముల్ నిండఁగా

దేవాగారములొప్పు నప్పురములో దివ్యప్రభావోన్నతిన్. (ఆం) 277



సీ. హంసతూలికశయ్య లలరుఁబొత్తుతలాడ శశికాంతమణి శిలావిశదధరణి,

తాంబూలపేటి యద్దము రాజకీరంబు పన్నీరుచెంబులు పసిడిఁగిండి,

విరులచింద్రికె[?] రుద్రవీణామతల్లిక వింజామరము వట్టివేళ్లసురఁటి,

గిలుకలపాగాలు క్రీడాసరోజంబు కాళంజి ముత్యాలమేలుకట్టు,



	↑ శ్రీనాథుని భీమఖండములోనిది 3.144

		 ఈ పేజీలో చివరి మార్పు 25 జూన్ 2020న 11:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

